
KORESPONDADO
Kiu volas korespondi kun en- kaj eksterlandaj geesperantistoj, sendu sian 

korespondpeton al la redakcio de AER. Ni publikigos ĝin laŭ la disponebla loko,
Unua korespondanonceto dulinia por AEF-anoj senpaga. Plua anonceto kaj 

por aliaj personoj kostas ŝil. 4,—. Ni petas, skribu bone legeble!
Mallongigoj: L = leteroj; PK = poŝtkarto; PM = poŝtmarko.

Aŭstrio. — 'Gekursanoj el St. Pölten deziras korespondadon kun alilandaj 
gelernantoj. Skribu al: Esperanto-kurso en la maŝinfabriko Voith. St. Pölten. — 
S-ro Karl Suchy, Wels, Heimstättenring 45, kor. per ii. PK kun ĉ. landoj. — 
S-ro August Schlerka, Wien XV., Schuselkagasse 6/8 interŝ. ii. PK kun ĉiuj 
landoj. — S-ro Karl Rametsteiner, tajloro, Linz, Stiftergasse 12, serĉas eksteri, 
korespondadon. — S-ino Flora Seligo. fakinstruistino, Salzburg-Aigen, Ernst 
Greinerstr. 6, kor. kun ges-anoj en tutmondo. — S-ro Hans Wollschlager. Groß­
gmain 190 bei Salzburg, ĝardenisto, interŝ. ii. PK, kor. kun tutmondo, resp. certe.

Bulgarujo. — K-do Najden Hristow, str. liristo Cernopeev 14. Blovdiv. 
interŝanĝas tabakon kontraŭ filinoj 6X9.

Cekoslovakuio. — S-ro Savo Kroupa, Cheb, Stalinova 40. kor. kun aŭstriaj 
kaj alilandaj ges-anoj per ii. PK. interŝ. PM. — F-ino R. Makrlikovä, Mimon 
142/1. u. C. Lipy, 18 jara skoltino, dez. kor. kun Viena s-an(in)o, resp. garantiata.

Germanujo. — S-ro Walter Steinert, instruisto, Kirchberg i. Sa.. Nieder- 
crinitzerstr. 62, rusa zono, kor. pri ekonomiaj, kulturaj kaj sciencaj demandoj. — 
S-ro Kurt Elias. Leipzig W 35, Philipp Reisstr. 81, rusa zono, interŝ. PM., komerc- 
gazetojn kaj informas pri la Leipzig-a foiro kontraŭ resp. kup. — S-ro Heinz 
Grimm, Leipzig S 3, Waisenhausstr. 23, rusa zono, kor. pri muziko, literaturo, 
ŝakludo kaj interŝ. ii PK kaj PM.

AER en pli odesta amplekso

Kiam ni en Augusto 1946 eldonis la unuan numeron de nia revuo, 
eksterlandaj E-organizoj miris pri la — kiel ili skribis — luksa aspekto 
de la nova AEF-organo kaj nia celo tiam estis, ĝin eĉ plibonigi kaj pli 
ampleksigi. La movado prosperis kaj ni forte esperis kaj kredis, ke Ia 
ekonomia kaj politika situacio en Aŭstrio en relative baldaŭa tempo 
ŝanĝiĝos kaj la aliancanoj per subskribo de ŝtatkontrakto fakte donos 
al nia hejmlando la sopiratan liberon. Bedaŭrinde en tio ĉiuj aŭstrianoj 
profunde estas seniluziigitaj. Nia ŝtato ankoraŭ ĉiam ĝemas sub la 
okupado kaj ni sentas la malagrablajn efikojn de nia mallibereco en 
ĉiuj branĉoj de la ĉiutaga vivo.

Ankaŭ la E-movado ne restis netuŝita de tiu fakto. Ni ĉiuj bone 
memoras, kun kia entuziasmo en 1945 la homoj venis en la E-kursojn. 
Ili vere estis pretaj kredi, ke post forpaso de la milita spirito en rela­
tive baldaŭa tempo ree venos periodo de ŝtata libero, de demokrata 
evoluo kaj de bonaj rilatoj inter ĉiuj popoloj de la mondo. Ke tiuj 
esperoj bedaŭrinde n e plenumiĝis, ke la turmentita Eŭropo preskaŭ 
kvar jarojn post la militfino nun vivas en la stato de „malvarma 
milito“, tion ni ne povis antaŭvidi kaj ni nun sentas la efikojn ankaŭ 
en Ia E-movado aŭstria kaj alilande. La varbado de novaj adeptoj por 
nia ideo tre malfaciligis pro la fakto, ke senĝenaj rilatoj inter la 
ŝtatoj kaj popoloj praktike ankoraŭ ne ekzistas, ke vojaĝoj de unu 
lando en la alian ĉie renkontas preskaŭ ne transireblajn barojn kaj 
reciprokaj vojaĝpermesoj nur sporade estas donataj. Tiamaniere do 
mankas la ekstera instigo lerni lingvon, kiu nuntempe pro la cititaj 
cirkonstancoj grandskale praktike ne estas aplikebla.

Tial la E-kursoj de jaro al jaro estis ĉiam malpli frekventataj kaj 
pro tio ni povas apogi nian organizan laboron plejparte nur sur la 
nunan anaron, ĉar novaj inembroj pro la skizitaj kialoj ne multaj 
aliĝas. Tio kompreneble respeguligas malfavore en la tutorganizo, kies 
financaj rimedoj konstante malpliiĝas, kvankam neniu funkciulo 
ricevas salajron por sia laboro.



Ke AEF sian organon tamen ĝis nun povis senkoste doni al siaj 
anoj en konsiderinda amplekso — pro kio alilandaj E-organizoj envias 
nian movadon — kaj krome eĉ aldoni al AER germanlingvan komple­
menton, ĝi nur povis fari tion pro ricevo de subvencioj de diversaj 
gravaj organizoj kaj aŭtoritataj instancoj. Per la nuraj enspezoj el la 
kotizoj de la anaro tio ne estus ebla pro la altaj eklonkostoj. Kiel 
ekzemplon ni citu nur, ke la preskostoj de la lasta numero de Aŭstria 
E-Revuo, numero 7—9/1948 sola estis ŝil. 1 500, ne enkalkulite la paper- 
kostoj, kio multe superas la buĝeton de la organizo. Kaj pro la ĝenerala 
multekosteco ankaŭ subvencioj ne plu estas haveblaj, ĉar la respek­
tivaj donacintoj nun pli ŝparas sian monon.

Tial la estraro de AEF post funda ekzameno de la supozeblaj en­
spezoj el la kotizoj devis decidi malpliigi la amplekson de AER por 
ŝpari preskostojn kaj provizore ne plu eldoni la germanlingvan kom­
plementon. ĝis eventuale la financaj rimedoj de la organizo plibonigos.

Tamen, tiu ĉi bedaŭrinda aranĝo ne malkuraĝigu nin en la persista 
plulaborado por la E-movado, kiu spite al ĉiuj malfacilaĵoj per nia 
komuna agado atingis en Austrio jam tiom da bonegaj sukcesoj kiel 
lastatempe la kreon de E-lektorato ĉe la universitato de Innsbruck. 
Restu ni fidelaj al la E-movado kaj nia ideo ankaŭ en periodo mal­
favora, apogu ni ĉiuforte nian komunan organizon per regula kaj ĝus­
tatempa pago de la kotizoj kaj kunlaboru ni cie, kie nia helpo estas 
bezonata. Tiam ni certe komune venkos la nunan krizon kaj tiamaniere 
ni preparas la kampon por novaj estontaj sukcesoj, precipe por la 
alcelata enkonduko de Esperanto en la lernejojn, kiam la aliancanoj 
fine forlasos nian landon kaj Aŭstrio denove fariĝos ŝtato vere libera 
kaj respubliko suverena.

La redakcio.
• J

Biografieto de nia prezidanto
En la landa kongreso de Linz 1948 ni havis la ĝojon, ke eksministro 

kaj viceprezidanto de la Supera ŝtata revizejo (Kalkulkortumo) s-ano 
d-ro Hans F r e n z e 1 deklaris sin preta transpreni la funkcion de pre­
zidanto de la Aŭstria Esperantista Federacio.

D-ro H. Frenzel naskiĝis en la jaro 1895 en Herzogenburg proksime 
al St. Pölten kiel filo de la tiea fervoja staciestro. Post la lernejaj 
studoj kaj soldata servo li oficis ĉe la magistrato de la urbo Linz. Sed 
krom sia oficio li daŭrigis energie la studadon kaj akiris en 1932 ĉe la 
universitato Innsbruck la akademian gradon de doktoro de juro.

Tamen s-ano Frenzel per sia studsukceso ne estis kontenta kaj 
krome okupiĝis pri mikroskopio kaj kreviga tekniko kaj fariĝis en tiu 
scienco fakulo, kies bonfamo estis konata eĉ ekster la limoj de Aŭstrio.

Kiam la germanaj faŝistoj en 1938 perforte okupis Aŭstrion, krom 
multaj aliaj eminentaj viroj de sia hejmlando ankaŭ s-ano d-ro Frenzel 
estis arestita de la malbonfama Gestapo kaj pli poste li estis mal­
dungita el sia ofico sen pensio.

Despli ni ĝojas, ke s-ano d-ro Frenzel, kiu jam en 1920 lernis 
Esperanton, nun akceptis la plej altan funkcion en nia federacio esper­
antista. Ni sincere esperu, ke li per nia komuna kunhelpo sukcesos 
gvidi ĝin tra la nuna kriza periodo pro la internacia politika dis- 
splitiĝo en pli bonan kaj prosperigan estonton.

Per Esperanto por la oli II piado en 1952!
En la jaro 1952 la olimpiado okazos en Finnlando. Tiun olimpiadon 

verŝajne partoprenos, la unuan fojon, Sovetunio kaj certe Germanujo 
kaj Japanlando. Do, tio estos vera olimpiado, kiun partoprenos ĉiuj 
popoloj de la tero.

Nur unu ilo mankos: la komuna lingvo.
Estus tre bone, se ankaŭ la universala mondkongreso de Esperanto 

okazus en Finnlando en 1952. Ĝi povus okazi en la proksimeco de Hel­
sinki, kie okazos la olimpiado aŭ en Turku aŭ en Hango aŭ en Helsinki 
mem, sed la universala mondkongreso de Esperanto devus okazi nepre 
antaŭ la olimpiado.

La partoprenontoj de la mondkongreso povos ĉeesti alian mondo- 
kazontaĵon: la olimpiadon.

La radiolaŭtparoliloj eksonos ankaŭ en Esperanto sur la sport­
arenoj. La junularo de la mondo ekaŭdos, eble la unuan fojon, nian 
lingvon kaj miloj da homoj kun la verda stelo faros propagandon por 
la mondsporto kaj mondolingvo.

Sporto kaj Esperanto estas simboloj de la eterna paco!
La ĉiulandaj sportistoj kaj ĵurnalistoj hejmeniros kaj rakontos 

pri la granda festo de la paco kaj de la interkompreno.
La olimpiado en 1952 estas grandega ŝanco por Esperanto kaj 

Finnlando estas 1 a taŭga lando por efektivigi nian ideon. La finnoj 
bonege povos organizi kaj prepari ĉi tiun aferon.

Kiel opinias la samideanoj pri mia ideo?
Esperantistoj! Ĉio dependas de la metodo kaj de la organizo. 

Organizu, propagandu mian ideon. Ne nur la finnoj devas organizi ĉi 
tiun planon, sed ĉiulandaj esperantistoj. Do, ekagu, tuj!

Anton Konecny, Vieno.

Kiu kulpas?
„Spät kommt ihr, doch ihr kommt.“ (Malfrue vi venus, tamen vi 

venas.) Tiuj ĉi vortoj de Schiller ĉiam sonas en miaj oreloj, kiam mi 
legas nuntempe la diversajn artikolojn en gazetoj pri Paneŭropo. 
Efektive nun, iom post iom oni ekkomprenas la nepran neceson, ke la 
diversaj nacioj kaj ŝtatoj de Fkontinento interkonsentu kaj unuiĝu. 
Sanaj pensoj, kial vi venas tiom malfrue? Ĉu oni ne estus povinta eviti 
la terurajn katastrofojn de la lastaj jaroj? Kiu kulpas? Jen tre trafaj 
vortoj skribitaj en la Wiener Fageszeitung (5. 5. 1948):

„La penso Eŭropo estis proksima post la unua mondmilito, 
devis veni la dua mondmilito por maturigi ĝin, devis veni la mal­
varma milito, por igi ĝin praktike pensebla."
Efektive, baldaŭ post la unua mondmilito Paneŭropo-Unio de 

Coudenhove-Kalergi estis fondita kaj viroj kun vasta spirita horizonto 
gvidis la agadon. Dr. Seipel en Aŭstrio, Stresemann en Germanio, 
Briand en Francujo. Kelkmil da homoj aniĝis al tiu ĉi movado, kiuj 
ekkomprenis la postulojn de sia tempo. Sed kion ĝi utilis? Nur kelkmil 
da homoj komprenis, kvankam inter ili eminentuloj, ili tamen ne estis 
kapablaj sukcesi. La granda homamaso estas ja tro regata de 1’natur- 
leĝa inerteco, jen kiu kulpas pri la katastrofoj. La faŝismo, la naciismo, 
alia ismo ne estas la radikoj de la malfeliĉoj, sed ili estas la venenaj 
plantoj kreskantaj sur fundo malbona, nome la eraranta homaro kaj la 
cirkonstancoj anakronismaj.

Ĉio en la mondo troviĝas kvazaŭ en ĉiama fluado, la tuta mondo 
evoluas konstante, nenio haltas, kompreneble ankaŭ la homa kulturo 
ne restas senmova. Oni konsideru la mirindan evoluon rilate komuni­
kado, trafiko k. t. p., la interrilatoj inter la popoloj rapide densiĝis dum 
la lastaj jaroj, sed la landlimoj restis longtempe preskaŭ senmovaj kaj 
iĝis malhelpantaj bariloj. La tuta Eŭropo jam aspektis kiel disŝirita 
teritorio laŭ ŝtata, ekonomia kaj lingva vidpunktoj. La homa prudento 
ne sufiĉis por forigi tiujn tedajn barilojn. Do la natura evoluado 
nehaltigebla perforte krevigas la barilojn per granda bruo kaŭzante 
grandan doloron al la homaro. Bedaŭrinda homaro, nenio naskiĝas 
sen doloroj!

Jen la. urĝaj postuloj de nia nuna tempo: Forigi la politikajn kaj 
ekonomiajn barilojn per Paneŭropo, forigi la lingvajn barilojn per 
Esperanto. Oskar Sinner.

Finleginte Ia revuon, sendu ĝin al via eksterlanda amiko



Severega averto
Terurigite mi legis, ke ekzistas provoj por anstataŭigi la literojn 

kun supersignoj per novaj literoj. Ĉiu prudenta esperantisto sendube 
ekkonas, ke ne ĉiu unuopulo aŭ teoriulo rajtas plibonigi la lingvon 
laŭ sia bontrovo. Tiajn aliigojn oni nur tiam faru, se ili nepre estas 
necesaj kaj antaŭ ĉio tiaj ŝanĝoj devus esti submetataj al la funda 
esploro kaj decido de la Lingva Komitato (mi esperas, ke tiu ankoraŭ 
ekzistas kaj funkcias!). Bedaŭrinde oni preskaŭ nenion plu aŭdas aŭ 
legas pri ĝiaj laboroj.

Esperanto dankas sian evoluadon sole al la severega disciplino de 
sia ĝisnuna adeptaro. Laŭ mia opinio tute ne necesas pro la supersigna 
demando movigi la Esperantistaron tutmonde nur pro tio, ĉar diversaj 
presejoj provizore ankoraŭ ne disponas pri presskriboj kun sufiĉe da 
supersignitaj literoj.

Kiel multaj aliaj militaj domaĝoj ankaŭ tiu bedaŭrinda fakto kun 
la tempo malaperos kaj la presejoj certe havigos al si la diversajn 
presskribojn kun la necesaj supersignoj. Se la ekonomiaj kaj politikaj 
cirkonstancoj en tutmondo tri jarojn post la militfino ne estus tiel 
nenormalaj, tio certe jam de longe estus okazinta. Kaj en la plej 
necesaj okazoj oni agu laŭ la fundamenta konsilo kaj anstataŭu la 
mankantajn supersignojn provizore per la litero h.

Robert Schilling.

ESPERANTO—MO/vADO/ . 
e/v, c*Zi

3. Aŭstria Esperanto-Kongreso 
okazos la 16.—20. Julio 1949 en Graz.

Unua komuniko.
Kongresejo: Mahagoni-salonego de 

la Laborista ĉambro en Graz.
Kongreskotzo: ŝil 10.—, por famili­

anoj po ŝiL 5,—.
En la kadro de la kongreso okazos: 

ĉefkunveno de Societo de Amikoj al 
Esperanto fakkunsidoj, Di-servoj, pa­
roladoj kaj prelegoj, amuzvespero, 
Esperanto-balo k. s.

La detala programo estos publikigata 
en la sekvonta numero de AER.

La grupoj estas petataj jam nun ĉiu- 
loke varbi por la partopreno al la 3-a 
kongreso en Graz. por ke ĝi fariĝu 
same impona manifestacio de la aŭstria 
Esperanto-movado kiei en Kufstein kaj 
Linz.

La estraro de AEF.

Aŭstria Popola Partio por Esperanto
Ei Aŭstrio ni denove povas komuniki 

gravegajn sukcesojn.
La deklaracio pri Esperanto por la 

peticio de UEA al UNO estas subskri­
bita oficiale -de la Aŭstria Popola Par­
tio. La partio nombras 650.000 mem-



brojn. Nome de la centra partiestraro 
subskribis la partiprezidanto, s-ro Fe­
deracia kanceliero d-ro inĝ. L. Eigi 
kaj Ia ĝenerala sekretario s-ro Fede­
racia ministro por instruo dro F. 
H u r d e s.

Aŭstria ĉefministro subtenas Esperanton
S-ro Federacia kanceliero d-ro inĝ. 

L. Figl persone subskribis la dekla­
racion pri Esperanto por la peticio al 
UNO.

Aŭstria instruministro favoras 
Esperanton

S-ro Federacia ministro por instruo 
d-ro F. H u r d e s persone subskribis la 
deklaracion al UNO pri enkonduko de 
Esperanto.

I

La esperantistaro aŭstria ĝojegas pri 
la supre nomitaj oficialaj subskriboj 
kaj dankas al la Popola Partio, al s-ro 
Federacia kanceliero d-ro inĝ. L. Figl 
kaj al s-ro Federacia ministro d-ro F. 
Hurdes pro ilia morala subteno, kiun 
ili donis al la ideo pri enkonduko de 
lingvo internacia. Tio denove pruvas, 
ke Aŭstrio, kvankam estante ŝtato nur 
malgranda, sur la kampo kultura mon­
triĝis kaj montriĝas progresema.

Viena Esperanto-Tago 
aranĝita de la Viena E-Delegitaro 
(VED) okazis la 9. 10. 1948 en la sindi­
kata salonego, XV., Markgraf-Rŭdiger- 
straße 4.

Prezidanto de VED, s-ano Vokal je la 
15a li. malfermis la kunvenon, salutis 
la ĉ. 200 partoprenantojn kaj senkulpi­
gis Ia foreston pro grava malhelpo de 
s-anoj eksministro d-ro Frenzel. ĝen. 
poŝtdirektoro d-ro Dvorschak kaj di­
rektoro Glüxinann. Afergvidanto s-ano 
Cech konigis la alsendon de salutleteroj 
al la Federacia kanceliero d-ro inĝ. 
Figl, urbestro generalo d-ro Körner, 
ministro d-ro Hurdes, ĝen. poŝtdirek­
toro d-ro Dvorschak, prezidanto de 
AEF d-ro Frenzel kaj urbkonsilanto 
d-ro Matejka. (Aplaŭde apceptite.)

Prezidanto Vokal nekrologe parolis 
pri la mortintaj ges-anoj: Chiba Leo­

pold, honora prez. de AKLE, Lochner 
Andreo (Danubio), Reithofer (Hain­
burg), Tremmel (Wien) kaj JuliTojoda 
(Tokio), kiu dum Ia jaroj 1936—1938 
vivis en Vieno. La ĉeestantoj starante 
honoris la memoron de niaj forpasintaj 
ges-anoj.

Poste parolis s-ano Mudrak pri la 
Universala Kongreso en Malmö, skizis 
la plej gravajn spertojn kai decidojn 
de la kongreso kaj esprimis la dankon 
al la gastama Svedlando.

S-ano Sager raportis pri la laboroj 
de Ia SAT-kongreso en Amsterdam, 
kiun partopreni al la aŭstriaj SAT-anoj 
ne estis permesite pro nericevo de la 
envojaĝpermeso flanke de la neder­
landa registaro.

Sekvis raporto de s-ano Vokal pri 
la 2a Aŭstria E-Konkreso en Linz. bone 
preparita de la EKK sub la gvidado de 
estro K. Nigi. Li memorigis la salut­
paroladon de la landestro de Supra 
Aŭstrio d-ro H. Gleissner, Honorprezi­
danto de la kongreso, dum kies paro­
lado oni havis la impreson kvazaŭ pa­
rolus samideano. La parolanto koncize 
skizis la praktikajn laborojn de la fak­
kunsidoj. parolis pri la ĝenerala kun­
veno de la Societo de Amikoj al Esper­
anto. pri la aranĝo de la diservo kun 
prediko de la jam vaste konata pastro 
Kaps kaj citis ekzemple la modelan la­
boron de la AEF-landestro de Tirol, s-ano 
Hans Steiner kaj akcentis, ke ankaŭ la 
aliaj landestroj laŭcirkonstance vigle 
agadas. S-ano Vokal menciis ankaŭ la 
paroladojn gravajn de la s-anoj sekcia 
konsilanto d-ro Fŭhring, universitata 
prof. d-ro Hugo Sirk kaj de la fam­
konata lingvisto d-ro Eugen Wüster.

D-ro L. Grimme, viceprezidanto de 
AEF referis pri la Danubregiona Kon­
ferenco en Budapest. Entute estis re­
prezentataj 7 ŝtatoj kaj la traktadoj 
okazis en objektiva kaj afabla atmo­
sfero. Li konigis la proponojn kaj re­
zoluciojn de la konferenco kaj esprimis 
la esperon, ke tiu Danubregiona Kon­
ferenco estu elirpunkto por estonta pli 
intima kunlaboro inter la respektivaj 
landoj. Krome d-ro Grimme menciis la 
grandan gastamon de la hungaroj kaj 
la kvazaŭ pompajn aranĝojn.



Sekvis paroladoj de ges-anoj Feich­
tinger (AKLE) kaj Bouche. Poste pa­
rolis redaktoro G. Katzianka pri la 
Esperanto-Tago en Schlaining. Bgld. 
kaj pri novaj metodoj en la propa­
gando por Esperanto.

Afergvidanto s-ano Cech raportis pri 
diversaj aranĝoj, projektoj kaj novaj 
taskoj en la Esperanto-movado.

Fine dankis estro Vokal al ĉiuj re- 
ferintoj pro iliaj paroladoj, konigis la 
vesperan amuzan parton, la sekvont- 
tagan dimanĉan ekskursprogramon al 
Sophienalpe kaj fermis la kunvenon 
per instigaj vortoj.

Instruistoj esperantistaj!
Dum la Aŭstria Esperanto-Kongreso 

en Linz okazis fakkunsido de la instru­
istoj. al kiu partoprenis 22 gekolegoj. 
Oni decidis fondi en la kadro de AEF 
apartan sekcion instruistan kaj elektis 
min estro. Mi tiam petis ĉiujn ĉeestan­
tojn sendi al mi poŝtkarton kun jenaj 
datoj: nomo, naskiĝdato. titolo, adreso, 
ĉu ŝtatan ekzamenon instrurajtigan aŭ 
kapablecan. Bedaŭrinde ne venis anon­
coj. Tial. karaj gekolegoj, mi alvokas 
vin pri tuja anonco. La celo de la 
sekcio instruista estas kolekti ĉiujn 
geinstruistojn esperantistajn por komuna 
laboro celkoncia. por atingi la fincelon: 
Esperanton en la lernejojn!

Ne timu novan kotizon! Restu mem­
bro de via grupo, al kiu vi nun apar­
tenas kaj pagu tie vian kotizon. Ni ne 
bezonas vian monon, sed vian kunlabo­
ron. Ni aperigos en Aŭstria Esperanto- 
Revuo „Angulon por instruistoj“, kiun 
mi estas preta redakti. Por ke mi povu 
plenumi tiun ĉi taskon, mi petas vian 
kunlaboron. Bonvolu sendi al mi taŭ­
gajn informojn rilate al Esperanto kaj 
instruistaj aferoj. Klopodu gvidi E-kur­
sojn en via lernejo, en la kadro de via 
societo aŭ en loka popolaltlernejo, kaj 
raportu pri viaj sukcesoj aŭ malsuk­
cesoj. Preparu vin por la ŝtata ekza­
meno kaj instigu viajn gekolegojn studi 
Esperanton. Pripensu, ke la venko de­
pendas de nia laboro, ankaŭ de via 
laboro.

Fine mi volas esprimi mian dankon 
pro bonega laboro al la gekolegoj Lisi

Oberlechner en Saalfelden, Georg Loczi 
en Böckstein kaj d-ro Anton Karner en 
Innsbruck. Mi esperas baldaŭ povi ra> 
porti ankaŭ pri sukcesoj de aliaj ge­
kolegoj. Franz Fötinger.

Salzburg, Kasernengasse 5.
Internacia fervojista renkontiĝo en 
Wien
okazos la 2. kaj 3. de Aprilo 1949; 
kiun partoprenos fervojistaj esperanti­
stoj el multaj landoj. Vienaj geesper­
antistoj estas alvokataj gastigi ĉe si 
eksterlandan gaston por pruvi la Vienan 
gastamon. Esperantistoj, kiuj intencas 
partopreni en Aŭgusto la SAT-Kongre- 
son en Parizo, havas la eblecon ak­
cepti francan s-anon. kiu poste gasti­
gos Vienan s-anon en Parizo.

Anoncu t u j vian adreson por la in­
terŝanĝo al la E-Centro. Wien I.. Neu­
torgasse 9. Specialajn dezirojn konigu. 
Kortega konsilisto d-ro Franz Wollmann 
malnova sukcesplena Esperantopioni- 
ro, kreinto de la Aŭstria ŝtata ekza­
menkomisiono pri Esperanto, festis la 
30. 10. 1948 kun sia ŝatata edzino la 
50-jaran geedziĝfeston en sano kaj 
plena spirita freŝo.

La prezidanto de la Viena E-Dele- 
gitaro, s-ano Vokal, per telegramo 
esprimis al la altŝatata jubilea paro 
nome de la esperantistaro la plej ko­
rajn kaj sincerajn bondezirojn, pro kiuj 
s-ano d-ro Wollmann letere varme 
dankis al ĉiuj geesperantistoj.
Universitato de Innsbruck. Tirol, 
instalis, kiel jam raportite, apartan E- 
lektoraton. Tio estas despli signifa, ĉar 
la universitato de Innsbruck estas la 
unua aŭstria universitato, kiu fondis 
lektoraton por Esperanto, kvankam tiaj 
lektoratoj jam depost jaroj ekzistas ĉe 
aliaj aŭstriaj altlernejoj. Ni dankas tiun 
gravan sukceson al la multaj klopodoj 
de s-ano d-ro Leo B1 a a s kaj de la 
universitata prof. por hindo-germana 
lingvistiko (Innsbruck) s-ro d-ro Her­
mann Amman kaj nelaste al la s-ro 
la rektoro de la universitato mem. La 
nomitaj sinjoroj meritas la plenan 
agnoskon kaj dankon de la aŭstria, ja 
eĉ de la eksterlanda esperantistaro.



Cu necesas en tiu konekso ankaŭ 
mencii la nomon de nia senlaca s-ano 
Hans Steiner (Kirchbichl)? Ni ĉiuj bone 
scias, ke li estas la animo de la E- 
movado en Tirol kaj pro tio la kreado 
de la E-lektorato ĉe la universitato 
Innsbruck parte estas ankaŭ lia verko, 
pro kio ni ankaŭ dankas lin.

Esperantoekzamenoj ŝtataj
okazis en Decembro 1948 en Vieno. 
Du s-anoj faris la ekzamenon pri in­
strukapableco kaj kvin pri la lingvo­
scio. La sekvontaj ekzamenoj okazos 
printempe kaj ĉiuj seriozaj geesperan­
tistoj estas alvokataj prepari sin por 
esti ŝtate ekzamenotaj.

Zamenhofa festo en Vieno
estis aranĝata de la Viena Esperanto- 
Deligitaro la 12. Dee. 1948 en la Popola 
Altlernejo, V.. Stöberg. 11. La kvarteto 
„Harmonio“ beligis la programon per 
artaj muzikaĵoj. Malfermis la feston 
estro de VED E. Vokal. Festparolis 
d-ro L. Grimme. S-ano St. Zodel maj­
stre lautlegis „Vortojn al la Majstro“, 
verkitajn de li mem. Direktoro P. 
Glüxmann parolis pri: La verko de 
pacamiko. S-anino Schamanek recitis 
poemojn. La bonege vizitata festo de­
nove kunigis la Vienan esperantistaron 
por soleni la memoron al d-ro Zamen­
hof.

l-a Esperanto-Tago en Stirio
okazis en Graz la 2.—3. 10. 1948. Estro 
de la E-societo „Unueco“, Graz, s-ano
J. Eder malfermis kaj salutis la kun­
venon, speciale la gastojn el multaj 
lokoj de Stirio kaj s-anon d-ro Hamwai 
(Budapest) kaj s-aninon Hamwai (Esto­
nio).

Salutskribaĵoj alvenis de AEF-centro, 
Societo de Amikoj al Esperanto, E- 
grupo „Harmonio“, Wien kaj de diver­
saj s-anoj. Poste prezentis la estro 
koncizan raporton pri la evoluo de la 
E-ideo en Strio:

La 16. 10. 1906 kunvenis unuafoje la 
E-pioniroj d-ro Rudolf P e t e r a, prof. 

Otto Simon. Wien, magistro Gustav 
Teltschik, ŝuisto Franz Kauf­
mann kun edzino kaj pli poste aliĝis 
la grupeton la ankoraŭ nun aktiva 
s-ano Karl Bartel k. a. En 1913 la 
societo jam nombris 70 anojn. En Leo­
ben fondigis grupo en 1913, pli poste 
la Akademia E-Societo Graz kaj la ka­
tolika E-societo „Emile Peltier“. Pente­
koste 1913 okazis en Graz la Aŭstria 
E-Kongreso. Post la militfino en 1918 la 
movado denove ekviviĝis ĝis la nazi- 
reĝimo en Aŭstrio ĝin malpermesis. 
Kiam nia patrujo en 1945 liberiĝis, la 
stiriaj esperantistoj tuj Komencis re­
konstrui la detruitan E-movadon kaj la
10. 5. 1947 fondigis la E-societo „Unu­
eco“ en Graz post venko de multaj 
malhelpoj. En diversaj aliaj lokoj ankaŭ 
jam ekzistas grupoj kaj grupetoj. 
„Unueco“ nun nombras iom pli ol 60 
anojn. Tamen multaj malnovaj s-anoj 
ankoraŭ staras ekster nia vico kaj ilin 
la movado devas denove gajni. Por la 
UNO-peticio en Stirio sola estis kolek­
tataj 608.000 subskriboj. Multaj aliaj 
gravaj taskoj ankoraŭ estas plenumo­
taj kaj la nuntempe plej grava estas 
Ia preparo de la Aŭstria E-Kongreso 
1949 en Graz.

Sekvis paroloj de s-anoj d-ro Halb­
edl. d-ro
Schick, Leoben, kiu proponis aranĝi la 
2-an E-Tagon de Stirio en Leoben. 
Poste la unua kunveno fermiĝis kaj 
komenciĝis la amuza parto gvidata de 
s-ano Podrepschek.

Dimanĉe la 3. 10. 48 sekvis la 2-a 
kunveno, en kiu estro Eder povis saluti 
la s-anojn Hawla. Wien kaj prof. 
Storm, Graz. S-ano Hawla reprezen­
tante la E-centron Wien. Societon de 
Amikoj al Esperanto, Viena E-Delegi- 
taron kaj 
transdonis salutojn kaj deziris al la 
stiria E-Tago la plej bonan sukceson. 
Poste parolis s-ano prof. 
schegg pri la kaŭzoj de la malrapida 
disvastiĝo de Esperanto.

Post elekto de la Landestraro de AEF 
por Stirio kaj plenumo de la ceteraj 
tagordaj punktoj estro Eder fermis la 
kunvenon per instigaj vortoj al la par­
toprenantoj.

i

Hamwai (Budapest) kai

E-societon „Danubio-n“,

H a i n-

AEF-Landestraro de Stirio
elektiĝis okaze de la l-a Esperanto- 
Tago en Graz. La plej gravajn funk­
ciojn de la landestraro okupas jenaj 
ges-anoj: Prezidanto: d-ro Adolf Halb­
edl; vicprezidanto kaj afergvidanto: 
j. Eder; sekretario: A. Podrep- 
s c h e k; anstataŭanto: G. M e s a- 
ritsch; kasisto: A. Min auf; ansta­
taŭanto : f-ino K u t s c h e r a.

E-grupo „Fonto“. Felixdorf, N.-Ö., do­
nacis Ŝ. 100,—
al AEF por celoj de la E-movado kaj 
per tio ĝi estas la unua grupo respon­
danta la alvokon de la AEF-centro pri 
donacoj por fortigi la organizon. AEF 
kore dankas al la nomita grupo.

•n
S-ano J. Sch., N.-Ö.. donacis ŝ. 100,— 
por la E-movado, sed li modeste ne 
volas esti nomata. Koran dankon ankaŭ 
al li!

Vizito de 22 holandaj s-anoj en 
Landeck

La 16. 8. 1948 frumatene alvenis niaj 
junaj holandaj gastoj. En kvin tendoj 
instalitaj ĉe la ruino Schroffenstein, 
ornamitaj per flagoj holandaj kaj de 
TJO-sekcio Schoorl. 16 kamaradoj 
kampadis dum 12 tagoj. Muziko kaj 
kantoj eksonis vespere antaŭ la tendoj 
esperant- kaj holandlingve kaj allogis 
multajn Landeck-anojn. Kelfoje nokt­
meze aperis ĉe la tendoj gejunuloj el 
Landeck kaj prezentis al la holandaj 
gastoj hejmecajn kantojn kaj ludojn, 
kio eĉ daŭris ĝis la 2a frumatene.

Sed ankaŭ Ie montegoj de Tirol ravis 
la gastojn kaj sub gvidado de amikoj 
Meier. Kössler kaj Gstir Toni ili dufoje 
suprengrimpis 2400 m altan monton kaj 
kunprenis de sur tie la maloftan edel­
vejson.

Ni ankaŭ vizitis la helpservon de la 
usona Quäker-societo, kie ni pasiigis 
agrablajn horojn inter usonanoj, angloj, 
danoj, holandanoj kaj aŭstrianoj. Oka­
zis diversaj aliaj aranĝoj kaj eks­
kurso al Innsbruck, kie nin gvidis 
s-anoj d-ro Karner kaj Stöckl. Nur

malvolonte ni fine tamen devis adiaŭi 
de niaj junaj gastoj kaj ni speciale 
dankas al la karavangvidantoj Bant 
kaj Braakensiek pro ilia kamara­
deco. Ni Tirol-anoj certe tenos tiun 
agrablan viziton el Holando en bona 
memoro. A. Hilkersberger. ♦ t 
„österreichische Postrundschau“ 
(Aŭstria poŝta komunikilo), organo de 
la ĝenerala direkcio por la post- kaj 
telegrafa administracio, raportas en la 
numero de Novembro 1948 pri E-kursoj 
inter la poŝtistoj en Wien kaj publiki­
gas enkondukajn vortojn en esperanto 
de ĝenerala direktoro d-ro Karl Dwor­
schak. kiu skribas:

Estante la Honor-prezidanto de Aŭ­
stria Esperantista Federacio kaj vic­
prezidanto de Internacia Ligo por 
Esperanto ĉe Poŝto. Telekomuniko kaj 
Transporto (ILEPTT). Paris, mi tre 
salutus tion, se laŭ eblo multaj poŝtistoj 
havus intereson por la Esperanto-mo­
vado, kiu fariĝos por Aŭstrio kaj spe­
ciale por poŝto, telegrafo kaj telefono 
ĉiam kaj ĉiam pli grava, kaj se ili 
vigle partoprenus je la kursoj de la 
Esperanto-Asocio de la poŝtistoj de 
Aŭstrio.

E-kursoj por poŝtistoj
okazas Wien I.. Postgasse 8. Komen­
cantoj: ĉiuvendrede de 17—19 h. Pro­
gresintoj: ĉiudimanĉe de 10.30—11.30.

Por kolegoj en la federaciaj landoj, 
kiuj emas lerni Esperanton, estas aran­
ĝata skriba kurso. Anoncojn al tiu 
kurso akceptas: J. Janecka, Wien XIX.. 
Diemgasse 3.

4 
E-kurso en la kadro de ÖVP. (popola 
partio)
estis aranĝata de la ĉiam agema s-ano 
kalkulkonsilanto R. M. Frey kaj ko­
menciĝis la 6. 12. 1948 en la ejo Wien 
I., Wollzeile 7. ĉiulunde je la 18 h.

E-grupo „Konkordo“ Wien X.
E-kursoj estis aranĝataj por komen­

cantoj kaj progresintoj. La grupo la­
boras laŭcirkonstance. La membraro 
plejparte regule vizitas la kunvenojn.




























